
Темась: «Мялензамань урок «Сложноподчиненнай валрисьмось» темать коряс»
Цельхне:

· мялензамс тонафнихнень содамошиснон сложноподчиненнай валрисьмоть колга;
· виияфтомс маштомашиснон  путнема лотксема тяштенятнень тяфтама валрисьмоса;
· касфтомс кельгомаснон мокшень кяльти;
Урокть молемац.

I Организационнай пялькссь.

   1  «Сембось минь кядьсонк» - содаф притча.
   Тя историясь шачсь кунара – кунара сире ошса, коса эрясь  пяк содаф мудрец. Сонь колганза кармасть содама аф аньцек эсь ошсонза, но и ичкозе эздонза. Ульсь тя ошса фкя ломань, конась каясь сельме сонь славанцты. И весть сон ерась арьсемс тяфтама кизефкс, конань лангс мудрецсь ашель му ответ. Сон тусь лугав, кундась мелавня, озафтозе сонь кяденц лангс и арьсезевсь: «Кизефтьса мудрецть: кодама мелавнясь кядьсон – кулоф или эрек? Къда сон азсы – эрек, мон люпштасайне кядьнень, и мелавнясь кулы, а къда азсы – кулоф, мон пачсайне кядьнень – и мелавнясь туй лиема. Снярда сембе азсазь, кие сяда ёню эздонк».  Тяфта и лиссь. Кундась ломанць мелавня и тусь мудрецть шире. Кизефнесы сонь: «Кодама мелавнясь кядьсон?» Мудрецсь, кона ульсь афкукс пяк ёню ломань, отвечась «Сембось тонь кядьса…» 
-  И тячи урокса сембось кядьсонк, уледа ёнют, кода мудрецсь.

2. Прием «Ару доскась»

- Сермадсаськ числать и урокть теманц. А тя мезе? Мезень мелонь кляксат (путняфкст) доскаса. Кие дежурнайсь? Урядасть синь. Отвечада кизефкснень лангс. Ванцаськ, кона дежурнайсь сяськи.

- Кодама валрисьмоти мярьгихть сложнай?

Сложнай валрисьме мярьгихть стама валрисьмоти, кона ащи кафта или сяда лама простой валрисьмоста, конат сотнефт смузень, структурань и азомань ширде.

- Кода сотневихть фкя – фкянь мархта сложнай валрисьмоть пяльксонза?

Союзса и союзнай валса, союзфтома.

- Кодама группава явовихть сложнай валрисьмотне?

Сложносочиненнайхть, сложноподчиненнайхть, союзфтома.

-Кодама валрисьмоти мярьгихть сложносочиненнай?

Сложносочиненнайхть мярьгихть стама валрисьмотненди, конатнень пялькссна фкя-фкянь эзда аф зависимайхть.

- Кодама валрисьмоти мярьгихть сложноподчиненнай?

Сложносочиненнайхть мярьгихть стама валрисьмотненди, конатнень эса фкя простой валрисьмось зависимай омбоцеть эзда.

- Кода мярьгихть сложноподчиненнай валрисьмоть пялькссонзонды?

Главнай и придаточнайхть.
- Тячи урокса мялензасаьк содамошиньконь сложноподчиненнай валрисьмоть колга. 
      II Кудонь заданиять проверямац.
       Мини - проект
- А тяни ванцаськ заданиятнень, конатнень тиесть кудса. Вал макстама сятненди, кит работасть мини – пректтнень лангса. 
Мини – проект «Сложноподчиненнай валрисьмотне придаточнай определительнай мархта»

Мини – проект «Сложноподчиненнай валрисьмотне придаточнай изъяснительнай  мархта»

Мини – проект «Сложноподчиненнай валрисьмотне придаточнай обстоятельственнай мархта»

- Тячи урокса мяляфтсаськ сембонь, мезе тонафнеме сложноподчиненнай валрисьмоть колга.
      III Работась ётаф материалть лангса
2. Кластер 

Азость, мезе содаде сложнай валрисьмоть колга кластерть вельде.












Индивидуальнай задания: Кержи ширде видити сермадода придаточнай валрисьмонь витт и вярде алу луфтада кизонь пяльксонь лем.

	
	
	
	
	
	
	
	
	
	

	
	
	
	
	
	
	
	
	
	

	
	
	
	
	
	
	
	

	
	
	
	
	
	
	


3. Лингвистическяй задачат.
Мусть валрисьмотнень омбоце пялькснон. Азость, кодама валрисьмот тиевсть.
 Кода покодят                        станя топодят.
Кинь мархта шарат                 сянь лаца арат.
Кие аф тюри                          ся аф сяськи.
Коса лама валдта                   тоса кържа тевда.

Тят керсе тарадть                  конань лангса ащат.
Кие курок кучеви                   ся и курок учеви.
Индивидуальнай заданият:

Путость лотксема тяштенятнень
     Тяса сембе няеськ сянь кода ванфтовихть сера видьмотне. Шабатне тисть станя кода мярьгсь тейст учительницась. Эста пара ломанть мяльс мъзярда ули кельгома ломанец. Ваймосихне панчсезь вальмятнень штоба нолдамс комнатазост илядень кельме кожфкять. Лямбе пиземняда меле тусть панкне сяс минь эрь шиня якаме вири.

Путость лотксема тяштенятнень.

Тядяц Васяти азондозе кода вятемс прянц пялост сай инжихнень мархта. Сембе минь няеськ кода емла яксяргонятне кяшсть кальнятнень алу. Сермать конань ялгазе кучезе служама вастста кандозь аньцек исяк. Минь пачкодеме тоза, коса ванозь велень стадать. Мон улень Равжа морять търваса, мъзярда аделайне сисемце классть. 
4. Исследовательскяй работась.

 Етафтама аф оцю  исследовательскяй работа тексттнень лангса.  Сермадомс валрисьмотнень, путнемок лотксема тяштенятнень. Азомс придаточнай валрисьмотнень видснон.
                                                 Сеельхнень колга.
Масторлангса лувондови сеелень кевейхксые вид. Улихть стаптка, конатнень мяльс туф ломаттнень ваксса эрямась.  Ломаттне корхтайхть, бъта сеельхне катода лац шеерхнень кунцесазь.  Синь улихть врагсна. Нят оцю пря корожсь и лия нармоттне, конатнень оржат и тазат нярьсна. Мъзярда сеельсь прянек – мезнек сивондьсы куйть, эста мархтонза мезевок аф лисенди. 
Аф содасак? Содак!
Барсукне и мешне мъзярдонга аф васетькшнихть  фкя-фкянь мархта, сяс мес шить барсукне удыхть. Синь съргозькшнихть веть, мъзярда мешне ни матодовкшнихть. 
Гибралтарсь – Европаса тяка вастсь, коса васьфневихть дикай обезьянат.

Китоголовай нармонькс лемдезь сяс, мес пяк оцю пряц.

Кельгса велезень.
Ули тяфтама уженязе, коса прязень маряса пяк и пяк павазуста. Таколды седиса ванондан перьфпяльть мазышинц лангс. А уженясь тя Дракина велеса, коса шачень и касонь. Нинге ёмласта шарьхкодине, што кельгомась шачема ширти аф юмай. Виде ширеса ащи вирсь, коза яксян пангс. Кержи ширеса шуди Парца ляйнясь. 
5. 224 – це упражнениять тиемац.

Арьседа сложноподчиненнай валрисьмот.
1. Придаточнай изъяснительнай мезе союзнай вал мархта.

2. Придаточнай определительнай кодама союзнай вал мархта.

3. Придаточнай действиянь образонь мархта кода союз мархта.

4. Придаточнай пингонь мъзярда союз мархта.

5. Придаточнай туфталонь сяс мес союз мархта.

6. Придаточнай целень штоба союз мархта.

7. Придаточнай условнай къда союз мархта.

8. Придаточнай уступительнай хоть союз мархта.

9. Придаточнай следствиянь сяс союз мархта.
III Урокть итогоц.
1. Урокть итогонза.

1. Сложноподчиненнай валрисьмоса улихть ка главнай валрисьме и фкя или сяда лама придаточнайхть.           Да

2. Главнай валрисьмось зависимай лия валрисьмотнень эзда, а придаточнайсь аф зависимай.         Аф

3. Главнай валрисьмось придаточнайть мархта сотневи союзса и союзнай валса.      ДА

4. Определительнай придаточнай валрисьмотне отвечайхть кодама? кона? кизефкснень лангс.                       ДА

5. Придаточнай валрисьмось эрси аньцек главнайть кучкасонза.              Аф

6. Къда придаточнай валрисьмось ащи главнайть кучкаса, явфневи запятойса кафцьке пяльде.      ДА
2. Оценкань путомась.

3. Куду заданиясь: упр. 228

